
(1923-1970-ական թթ.)

է.00.01 - <<Հայոց պատմություն>> մասնագիտությամբ
պատմական գիտությունների թեկնածուի գիտական աստիճանի
հայցման ատենախոսության

ՍԵՂՄԱԳԻՐ

ԵՐԵՎԱՆ 2005

Ատենախոսության թեման հաստատվել է
ԱՇԽԱՏԱՆՔԻՀՀ ԳԱԱ Պատմության ինստիտուտում ԸՆԴՀԱՆՈՒՐ ԲՆՈՒԹԱԳԻՐԸ

Գիտական ղեկավար

պատմական գիտությունների թեկնածու, դոցենտ
Ռ.Ա.Սաֆրաստյան

Պաշտոնական ընդդիմախոսներ

պատմական գիտությունների դոկտոր, ակադեմիկոս

Մ.Կ.Զուլալյան

պատմական գիտությունների թեկնածու

Ա.Հ.Հարությունյան

Առաջատար կազմակերպություն՝- Երևանի պետական համալսարան

Ատենախոսության պաշտպանությունը կայանալու է 2005թ. մայիսի 10-

ին, ժամը 14:00-ին ՀՀ ԳԱԱ Պատմության ինստիտուտում գործող 004

Հայոց պատմության մասնագիտական խորհրդի նիստում

(Հասցեն 375019, Երևան -19, Մարշալ Բաղրամյան պող., 24գ):

Ատենախոսությանը կարելի է ծանոթանալ ՀՀ ԳԱԱ Պատմության

ինստիտուտի գրադարանում:

Սեղմագիրն առաքված է 2005թ. ապրիլի 9-ին:

Մասնագիտական խորհրդի գիտական քարտուղար,

պատմական գիտությունների թեկնածու՝ |

Կ.Հ.Խաչատրյան
Գրագարան I
a
խուտումոչ 12% 1005

Թեմայի արդիականությունը:
Հայոց ցեղասպանության վերաբերյալ թուրքական պաշտոնա-

կան պատմագրության մեջ ներկայացվող դրույթների և մոտեցում-
ների, ինչպես նաև Թուրքիայի Հանրապետության ղեկավար շրջա-
նակների որդեգրած քաղաքականության ուսումնասիրությունն ու-
նի գիտական, քաղաքական և գործնական կարևոր նշանակություն:
Թուրքիայի Հանրապետությունը այն պետությունն է, որը ստեղծվել
է Հայոց ցեղասպանության արդյունքում: Ցեղասպանության պատ-
մական իրողությունն իր խորը հետքն է թողել Թուրքիայի Հանրա-
պետության ամբողջ հետագա հասարակական-քաղաքական պատ-
մության վրա իր մեջ ներառելով նաև թուրքական պատմագրութ-
յունը, նրա հիմնադրույթները և հայեցակարգերը: Մինչ օրս Հայոց
ցեղասպանության պատմական իրողության փաստի անտեսումը,
հերքումը կամ կեղծումը մնում են ժամանակակից Թուրքիայի և
նրա պաշտոնական պատմագրության առանցքային հայեցակար-
գերից մեկը համապատասխան ազդեցություն գործելով թուրքա-
կան քաղաքական շրջանակների որոշումների և վարքագծի, ինչ-
պես նաև թուրք պատմաբանների ճնշող մեծամասնության հրապա-
րակումների և դիրքորոշումների վրա: Հայոց ցեղասպանության վե-
րաբերյալ թուրքական պաշտոնական պատմագրական հայեցա-
կարգը, Թուրքական պատմագիտական ընկերության կողմից Փոքր
Ասիայում (Արևմտյան Հայաստանում) հայերի տեղաբնիկ լինելու
փաստի ժխտումը և Հայոց ցեղասպանության փաստի ժխտման
հիմնական ուղղությունների ուսումնասիրությունը ունեն արդիա-
կան բնույթ: Թուրքական պաշտոնական պատմագրության մեջ Հա-
յոց ցեղասպանության իրողության մերժումը և կեղծարարությունը
Թուրքիայի Հանրապետության ձևավորման տարիներից ի վեր
թուրքական իշխանությունների կողմից եղել են հետևողական, և

այսօր էլ այդ գործընթացը շարունակում է մնալ Թուրքիայի քաղա-
քական օրակարգում:

Ատենախոսությունը հետաքրքրական է հատկապես ներկա
ժամանակաշրջանում Հայաստանի և Թուրքիայի միջպետական
հարաբերություններում Հայոց ցեղասպանության իրողության
շուրջ ծավալվող զարգացումների տեսանկյունից: Ուսումնասի-
րությունը կարևորվում է նաև միջազգային տարբեր ատյաններում
Հայոց ցեղասպանության փաստերի վերաբերյալ թուրքական կեղ-
ծարարությունները բացահայտելու և արժանի հակահարված տա-
լու առումով:

ժամանակակից Թուրքիայի պաշտոնական պատմագրության,
նրա գիտական հիմնադրույթների և քաղաքական հայեցակարգերի
մասին հստակ պատկերացում ունենալու անհրաժեշտությունը
քննարկվող թեման դարձնում է հույժ արդիական և՛ գիտական, և՛

քաղաքական տեսանկյունից:
Ատենախոսության նպատակները և խնդիրները:

Ատենախոսության թեման ընտրվել է՝ հաշվի առնելով Թուր-
քիայում պաշտոնական պատմական նոր հայեցակարգի ձևավոր-
ման առանձնահատկությունների քննական ուսումնասիրությունը և
նրա ամբողջական բնութագրումը: Աշխատանքում ներկայացվում
են Թուրքիայի Հանրապետության ստեղծմանն ու կայացմանը զու-
գընթաց առաջ մղված թուրքական պատմական նոր հայեցակարգի
մշակման ուղիներն ու եղանակները, որոնց միջոցով երկրի իշխա-
նությունները փորձում էին լուծել պետության առջև ծառացած մի
շարք խնդիրներ:

Աշխատանքում ուսումնասիրվել և քննության է առնվել թուր-
քական պաշտոնական պատմագրությունը հիմնականում նրա
գլխավոր կառույց հանդիսացող Թուրքական պատմագիտական
ընկերության հրապարակումները, որոնց միջոցով ընկերությունը
Թուրքիայում և արտերկրում վարում էր պատմական նոր հայեցա-

կարգի տարածման քաղաքականությունը:
Սույն ուսումնասիրության խնդիրն այն է, թե թուրքական պաշ-

տոնական պատմագրության մեջ ինչպես է ներկայացվում թուրքա-
կան պատմական <<նոր հայեցակարգը>>, որի միջոցով թուրքական
իշխանությունները խեղաթյուրել ու կեղծել են Հայոց ցեղասպա-
նությանը, բռնագաղթերին և կոտորածներին վերաբերող իրողութ-
յունները:

Ատենախոսության նպատակն է բացահայտել ինչպես թուրքա-
կան պատմական <<նոր հայեցակարգի>> մշակման ու տարածման ի-

րական շարժառիթները, այնպես էլ թուրքական պաշտոնական
շրջանակների բազմաթիվ կեղծարարությունները և դրանք ենթար-
կել քննադատության:
Ատենախոսության մեթոդաբանական հիմքը:

Ատենախոսության մեթոդաբանական հիմքն են հանդիսացել
պատմականության ու պատմական օբյեկտիվիզմի սկզբունքները,
ինչպես նաև պատմահամեմատական մեթոդը:

Թուրքիայի Հանրապետության ստեղծման և կայացման ժա-
մանակաշրջանում հիմնադրված Թուրքական պատմագիտական
ընկերության կողմից ներկայացված թուրքական պատմական <<նոր

հայեցակարգին>> և դրա հետ կապված խնդիրներին վերաբերող
բազմաթիվ հարցադրումների և կարծիքների քննական վերլու-
ծությունը, Հայոց ցեղասպանության իրողության դեմ ներկայաց-
ված կեղծիքների համեմատական-համադրական վերլուծությունը և

մեկնաբանումը իրականացվել են հիմնվելով պատմականության
սկզբունքի վրա:
Ատենախոսության գիտական նորույթը:

Ատենախոսության ուսումնասիրության առարկան <<Հայոց ցե-
ղասպանության արտացոլումը թուրքական պաշտոնական պատ-
մագրության մեջ 1923-1970-ական թվականներին>> ընդհանուր առ-
մամբ գիտական նորույթ է, թեև թուրքական պետության և պատմա-

գիտության կողմից հայ ժողովրդի պատմության մասամբ նաև ցե-ղասպանության խեղաթյուրման կամ հերքման խնդիրները լուսա-բանվել և քննադատության են ենթարկվել որոշ հայ և օտարազգիհեղինակների կողմից: Սակայն սույն աշխատությունը առաջինն է,ուր հանգամանալի ուսումնասիրության է ենթարկվում Թուրքական
պատմագիտական ընկերության ընդհանուր հայեցակարգը, ինչ-պես նաև թուրքական պաշտոնական պատմագրության կողմից Հա-յոց ցեղասպանության պատմության հետ առնչվող մի շարքկարևոր խնդիրների ընդհանրությունը:
Օգտագործված գրականություն աղբյուրների տեսություն:

Երիտթուրքերի իրականացրած ոճրագործության մասին հրա-պարակվել են պաշտոնական ու արխիվային հավաստի փաստաթղթերի ժողովածուներ, ականատեսների և կոտորածներիցփրկվածների հուշեր ու վկայություններ, ինչպես նաև գիտական ու-
սումնասիրություններ և այլ բնույթի շատ աշխատություններ: Հատ-կապես կարևորվում են Ա.Անտնեանի, Լ.Վարդանի, Մ.Ներսիսյանի,
Ռ.Սահակյանի, Ե.Սարգսյանի, Վ.Միքայելյանի, Ջ.Կիրակոսյանի, Մ.-
Զուլալյանի, Վ.Դադրյանի և այլ հեղինակների աշխատություննե-
րը 1: Սակայն Թուրքական պաշտոնական պատմագրության կողմից
1 Անտոնեան Ա., <<Մեծ Ոճիրը>>, Հայկական վերջին կոտորածները եւԹալէադ Փաշա, Պաշտօնական հեռագիրներ, Բնագիրներու

ստորագրութեամբ և Բազմաթիվ Պտկերներով, Տպարան <<Պահակ>>,Պօսթըն, 1921թ.: Վարդան Լ., Յո՞ Երթաս Հայ Սփիիռք..., ԱպրիլեանՍեմինար Ա., (ՀԱԼԵՊ, 22-23-24 Ապրիլ 1988): Ներսիսյան Մ.Գ., Հայոց1915-1916թթ. Ցեղասպանությունը, Մատենագիտություն, Երևան, 1995թ.:Հայերի Ցեղասպանությունը օսմանյան կայսրությունում, Փաստաթղթերիև նյութերի ժողովածու Մ.Գ.Ներսիսյանի խմբագրությամբ, Երևան,<<Հայաստան>>, 1991թ.: Սահակյան Ռ., Ցեղասպանության պատմությունից,Երևան, <<Հայաստան>>, 1990թ.: Սարգսյան Ե., Սահակյան Ռ., <<Հայժողովրդի նոր շրջանի պատմության նենգափոխումը թուրքպատմագրության մեջ>>, Հայաստանի պետական հրատարակչություն,

հրատարակված Հայոց ցեղասպանության փաստի հերքման և դրա
վերաբերյալ կեղծարարության հարցերը դեռևս չեն ներկայացվել

Երևան, 1963թ.: Սարգիսով Ե.Ղ., Սաֆրաստյան Ա.Խ., Պատմության
հակագիտական լուսաբանման մի քանի փաստերի մասին,
Արևելագիտական ժողովածու I, Հայկական ՍՍՌ ԳԱ հրատարակչություն,
Երևան, 1960թ.: Микаелян В., Армянский Вопрос и Геноцид Армян в Турции

(1913-1919), материалы Политархива МИД Кайзеровской Германии, Сборник,
Издательство "Гитутюн" НАН РА, Ереван, 1995r., Կիրակոսյան Ջ.,
Երիտթուրքերը պատմության դատաստանի առաջ (19-րդ դարի 90-ական
թթ. - 1914թ.), Գիրք առաջին, <<Հայաստան>> հրատարակչություն, Երևան,
1982թ.: Հայերի ցեղասպանությունը ըստ երիտթուրքերի դատավարության
փաստաթղթերի, Առաջաբանը, թարգմանությունը և ծանոթագրությունները
Ա.Հ. Փափազյանի, Հայկական ՍՍՀ ԳԱ հրատարակչություն, Երևան,
1988թ.: Մելքոնյան Ա., էրզրում. էրզրումի նահանգի հայ
ազգաբնակչությունը XIX դարի առաջին երեսնամյակին, Երևան, 1994թ.:
Զոհրաբյան է., 1920թ. թուրք հայկական պատերազմը և
տերությունները, <<Ոսկան Երևանցի>> հրատարակչություն, Երևան, 1997թ.:
Զուլալյան Մ., Հայոց պատմության խեղաթյուրումը արդի թուրք
պատմագրության մեջ /հին և միջին դարեր/, <<Հայաստան>>, 1995թ.:
Զուլալյան Մ., Հայ ժողովրդի պատմության հարցերը ըստ եվրոպացի
հեղինակների xIII XVIII դարեր, Գիրք Ա., Քաղաքական պատմություն,
Հայաստանի ԳԱ հրատարակչություն, Երևան, 1990թ.: Зулалян М.К.,
"Вопросы древней и средневековой истории Армении в освещении

современной турецкой историографии", Издательство Академии наук ССР,
Ереван 1970, Dadrian N.V., The Naim Andonian Documents On The World
War i Desruction Of Ottoman Armenians: The Anatomy Of a Genocide,
International Journal Of Middle East Studies, The Middle East Studies
Association of North America Cambridge University Press. Vol. 18, no.3, August
1986, Dadrian N.V., The Key Elements In The Turkish Denial Of The Armenian

Genocide: A Case Study Of Distortion And Falsification, The Zoryan Institute.
Canada 1999, Dadrian N.V., Ermeni Soykiriminda Kurumsal Roller, Toplum
makalleler, Kitap 1, Belge Yayinlar1, istanbul, 2004,

առանձին ուսումնասիրությամբ:
Թուրքական պաշտոնական պատմագրության մեջ հայոց

պատմության խեղաթյուրմանն է անդրադարձել ակադեմիկոս Մ.-
Զուլալյանը2: Նրա աշխատությունը կարևորագույն ներդրում է
թուրքական պատմագրության ուսումնասիրման բնագավառում: Մ.-

Զուլալյանը առաջին անգամ ներկայացրել է թուրքական պատմագ-
րության մեջ տեղ գտած բազմաթիվ կեղծարարությունները, որոնք
գիտակցաբար մինչ օրս կազմակերպվում են թուրքական իշխա-
նությունների կողմից:

Հեղինակների մի մասն անդրադարձել է ամբողջ հայոց պատ-
մության, մասնավորապես Փոքր Ասիայում հայ ժողովրդի տեղաբ-
նիկ լինելու վերաբերյալ թուրքական կեղծարարություններին,
մյուս մասը թուրքերի կողմից իրագործված ցեղասպանությանը
Արևմտյան Հայաստանից հայերի տեղահանություններին, կոտո-
րածներին և այլն: Այդուհանդերձ, նրանց աշխատություններում ու-
սումնասիրության հիմնական առարկա չեն եղել Թուրքական պաշ-
տոնական պատմագրության՝ Թուրքական պատմագիտական ընկե-
րության մոտեցումները և հայեցակարգը Հայոց ցեղասպանության
հարցում: Անհրաժեշտ է նշել, որ թուրքական պատմական <<նոր հա-
յեցակարգին>> մասամբ անդրադարձել է Ա. Հովհաննիսյանը3:

Ատենախոսության մեջ հանգամանալի կերպով ուսումնասիր-
վում է թուրքական պաշտոնական պատմագրության նոր հայեցա-
կարգը, որը 1920-ական թվականներին ձեռք էր բերել Թուրքիայի
Հանրապետության պաշտոնական գաղափարախոսության քեմա-

2 Զուլալյան Մ., Հայոց պատմության խեղաթյուրումը արդի թուրք
պատմագրության մեջ /հին և միջին դարեր/, <<Հայաստան>>, 1995թ.:
3 Հովհաննիսյան Ա., <<Թուրքիայում <<Նոր Պատմական Կոնցեպցիայի>>
մշակման հարցի շուրջը (XXդ. 30-ական թթ.), Մերձավոր և Միջին Արևելքի
Երկրներ և ժողովուրդներ XV,, Հայկական ՍՍՀ ԳԱ Հրատարակչություն,
Երևան 1989թ.:

լիզմի բաղկացուցիչ տարրի կարգավիճակ, քննության է առնվում
Թուրքական պատմական ընկերության ստեղծման և կայացման ըն-
թացքը, որով փաստորեն հիմք դրվեց թուրքական պաշտոնական
պատմագրության արդի հայեցակարգերին և պետական քաղաքա-
կանության մեջ նրա ունեցած դերակատարմանը:

Հարկ է նշել, որ քեմալիզմի և թուրքական պաշտոնական
պատմագրության ու նրա գլխավոր կառույց հանդիսացող Թուրքա-
կան պատմական ընկերության փոխհարաբերությունը և Հայոց ցե-
ղասպանության խնդրում նրանց դիրքորոշումները թե հայ և թե՛ օ-
տարերկրյա մասնագիտական գրականության մեջ չեն դիտարկվել
որպես առանձին երևույթ: Սույն աշխատանքում հատուկ ուշադ-
րություն է դարձվում Թուրքական պատմական ընկերության կող-
մից թուրքական պատմական նոր հայեցակարգի մշակմանը, որի
արդյունքում թուրքական պաշտոնական պատմագրության մեջ
մինչև 1950-ական թթ. անտեսվեց, այնուհետև խեղաթյուրվեց
Արևմտյան Հայաստանում (Փոքր Ասիայում) հայերի տեղաբնիկ լի-
նելու փաստը, ինչպես նաև ձևավորվեցին Հայոց ցեղասպանության
փաստի կեղծարարության հիմնական ուղղությունները: Աշխա-
տանքը կատարվել է թուրքական պաշտոնական պատմագրության
հիմնական և կողմնորոշիչ աղբյուրների ուսումնասիրության հիման
վրա ներկայացնելով թուրքական պաշտոնական պատմագրության
տեսական հայեցակարգը, որն այսօր էլ համարվում է Թուրքիայի
հասարակական և քաղաքական ընկալումների հենքերից մեկը:

Ուսումնասիրությանը զգալիորեն նպաստել են Թուրքական
պատմագիտական ընկերության կողմից հրատարակված պաշտո-
նական տեղեկագրերը (Belleten)", ընկերության անդամ հանդիսա-

SonyeI R S., "Yeni Belgelerin Isigi Altinda Ermeni Tehcirleri", Belleten, Cilt
XXXVI, sayl 141, Ocak 1972, Turk Tarih Kurumu Basimevi, Ankara 1972.

8 9

© National Library of Armenia



ցող պատմաբանների առանձին աշխատությունները՝, ինչպես նաև
Թուրքիայի կառավարության և Գլխավոր սպայակույտի կողմից
հրատարակված մի շարք աշխատություններ և արխիվային փաս-

Sonyel R.S., "Tehcir ve "Kirmmar" Konusunda, Ermeni Propagandas, Hiristyanlik
Dinyasin Nasil Aldatti' Belleten, Cilt:XLI, Say1: 161, Ocak 1977, Turk Tarih
Кигити Basimevi, Ankara, 1977.

Uzuncarsill i. Н., Sultan Abdulhamid in Ha'li ve Olimine Dair Bazi
Vesikalar", Beletten, Cilt x, Turk Tarih Kurumu Bastmevi - Ankara, 1946.
Ercan Y., "Turkiyc'de XV. ve XVI. Yuzyillarda Gayrimislimlerin Hukuki, Ictimai
ve Iktisadi Durumu". Belleten, Cilt:XLVII, Ekim 1983, Sa. 188, Turk Tarih
Кигити Basimevi, Ankara, 1984.
5 Girin К., "Ermeni Dosyas1", ikinci Bask1, Turk Tarih Kurumu Yayinlarl,

տաթղթեր 6; Աշխատանքում հանգամանալի ներկայացվում են
նշված թուրք հեղինակների և թուրքական պաշտոնական շրջա-

ղասպանության իրողության խեղաթյուրումները և կեղծարարութ-
յունները:

6 Sakarya i., "Belgclerlc Ermeni Sorunu" (ikinci Bask1), тс Genclkurmay Askeri

Tarih ve Stratejik Etui Baskanligi Askeri Tarih Yayinlan, Gnkur.Bastmevi,

Աշխատանքի գործնական նշանակությունը:
Աշխատանքի նյութերն ու տվյալները կարող են օգտագործվել

թուրքական պաշտոնական պատմագրության և հատկապես Հայոց
ցեղասպանության հարցում նրա մոտեցումների ուսումնասիրման
համար:

Աշխատության գործնական նշանակությունը նաև այն է, որ
ներկայացված նյութը թույլ կտա թուրքական պաշտոնական պատ-
մագրական հայեցակարգին ծանոթանալով հանդերձ դիտարկել
Հայոց ցեղասպանության փաստը: Հայոց ցեղասպանությունը
փաստը համակողմանի և հանգամանալի ներկայացնելու նպատա-
կով ուսումնասիրությունը կարող է օգտագործվել նաև բուհական
համապատասխան դասընթացներում:
Աշխատության փորձաքննությունը:

Ատենախոսությունը քննարկվել է ՀՀ ԳԱԱ Պատմության ինս
տիտուտի - Նոր պատմության բաժնում և երաշխավորվել է հրա-
պարակային պաշտպանության: Հետազոտության հիմնադրույթ-
ներն արտացոլվել են հեղինակի մենագրությունում և երեք հոդ-
վածներում:
Ատենախոսության կառուցվածքն ու ծավալը:

Աշխատանքը բաղկացած է ներածությունից, երկու գլուխնե-
րից, վերջաբանից, օգտագործված աղբյուրների և գրականության
ցանկերից:
Ատենախոսության համառոտ բովանդակությունը:

Առաջաբանում ներկայացվում է <<Հայոց ցեղասպանության
արտացոլումը թուրքական պաշտոնական պատմագրության մեջ
1923 - 1970-ական թթ.>> հետազոտվող թեմայի ընտրությունը, հրա-
տապությունն ու արդիականությունը: Ցույց է տրվում ատենախո-
սության գիտական նորույթը, գործնական նշանակությունը, ինչ-
պես նաև ձևակերպված են պաշտպանության ներկայացվող հիմ-
նադրույթները:

Առաջին գլուխը <<Թուրքական պաշտոնական պատմագրա-
կան հայեցակարգը որպես քեմալիզմի բաղկացուցիչ մաս>> անդրա-
դառնում է քեմալիզմի գաղափարախոսությանը և նրա ազգայնա-
կան դրսևորումներին, թյուրքականության մասին երազանքներով
ապրող ազգայնական մտավորականներին և նրանց կողմից կազ-
մակերպված թյուրքականության շարժմանը, Թուրքական պաշտո-
նական պատմագրությունը <<կերտող>> Թուրքական պատմագիտա-
կան ընկերության ստեղծման նպատակներին և գործունեությանը,
ինչպես նաև Թուրքական պատմագիտական ընկերության կողմից
կազմակերպվող թուրքական պատմական համագումարներին:
Թուրքական պատմական երրորդ համագումարում ընկերության
ստեղծման նպատակների վերաբերյալ նշվում է հետևյալը. <<Աթա-
թուրքի նախաձեռնությամբ ստեղծված Թուրքական պատմագիտա-
կան ընկերությունը ստանձնել էր պատմությունն ուսումնասիրելու
և այն նոր տարբերակով ներկայացնելու պարտականությունը, քա-
նի որ քեմալականների նպատակն էր բարձրացնել թուրք ազգը
ժամանակակից ազգերի մակարդակին 7>>:

Ատենախոսության առաջին գլխում քննարկվում են ինչպես
Թուրքական պատմագիտական ընկերության ստեղծմնան նպա-
տակները, այնպես էլ այդ ընկերության կողմից կազմակերպված
համագումարների աշխատանքները և համագումարների ընթաց-
քում հնչած ելույթները: Վերլուծության են ենթարկվել թուրքական
պատմական նոր հայեցակարգի մշակման անհրաժեշտությունը,
նպատակները և այդ տեսանկյունից քեմալական Թուրքիայի ձեռք-
բերումները:

Ուսումնասիրելով Թուրքական պատմագիտական ընկերութ-
յան պաշտոնական տեղեկագրերը այս ժամանակահատվածից հե-
տո պարզ է դառնում, որ մինչև 1950-ական թվականների հրապա-
րակումները ընկերությունը, գտնվելով պետական հովանավորութ-

Turk Tarih Kongresi, Turk Tarih Kurumu Basimevi - Ankara, 1948.

յան ներքո, իր ուսումնասիրություններում կամ չի անդրադառնում
հայերին (Հայաստանին) կամ էլ բոլորովին կարևորություն չներկա-
յացնող դեպքերում անդրադառնում է շատ համառոտ8:

Դա պայմանավորված էր այդ ժամանակաշրջանում թուրքա-
կան իշխանությունների կողմից հայերի նկատմամբ որդեգրած
մերժողական քաղաքականությամբ: Թուրքերը կարծում էին, որ մո-

ռացության մատնելու և ընդհանրապես հայերին չանդրադառնալու
պայմաններում հասարակության հիշողությունից ժամանակի ըն-
թացքում դուրս կմնան ցեղասպանության իրողությունները, որոնք
տեղի էին ունեցել ոչ վաղ անցյալում Օսմանյան կայսրության իշ-
խանությունների կողմից, որոնց իրավահաջորդ են համարվում
ինչպես քեմալական շրջանի, այնպես էլ ներկայիս թուրքական իշ-
խանությունները:

Երկրորդ գլխում լուսաբանվում են Հայոց ցեղասպանության

փաստի կեղծարարության հիմնական ուղղություններն ըստ թուր-
քական պաշտոնական պատմագրության հրապարակումների:

Թուրքական պաշտոնական պատմագրությունն ուսումնասի-
րելու արդյունքում պարզվում է, որ գոյություն ունի Հայոց ցեղաս-
պանության փաստի կեղծարարության 4 հիմնական ուղղություն:
Նախ որոշ թուրք պատմաբաններ փորձում են կեղծել ցեղասպա-

նության իրագործման պատճառները և դրանք հիմնականում կա-
պում են թուրքերի դեմ հայերի կազմակերպած ապստամբություն-

ների, թուրքերի դեմ ռուսական զորքերին աջակցելու, Հայկական
հարցը բարձրացնելու և հատկապես Արևմտյան Հայաստանում բա-
րեփոխումներ կատարելու պնդումների հետ: Թուրք պատմաբան-
ների մի մասն էլ գտնում է, որ ցեղասպանության իրագործման
պատճառները պայմանավորված են Օսմանյան կայսրության պա-
ռակտման վտանգով: Թուրքական իշխանություններն այդ ընթաց-

քում պլանավորում են Արևմտյան Հայաստանը մաքրել հայ բնակ-

8Տե՛ս, "Belleten"-ներ 1957թ.-ից մինչև 1965թ.-ը:

a

չությունից և այդ տարածաշրջանում բնակեցնել թուրքերին: Սա-
կայն այդ նպատակը իրագործելու համար թուրքական իշխանութ-
յուններն ընտրեցին ցեղասպանություն գործելու տարբերակը կի-
րառելով հնարավոր բոլոր միջոցները հայ տղամարդկանց զորա-
հավաք և կոտորած, հարձակումներ հայկական բնակավայրերի
վրա, բռնագաղթ-կոտորած:

Թուրքական պաշտոնական պատմագրության մեջ նախևառաջ
Հայոց ցեղասպանության փաստը մերժելու նպատակով փորձ է

արվում կասկածի տակ դնել Արևմտյան Հայաստանում հայերի տե-
ղաբնիկ լինելու հարցը: Այս ուղղությամբ թուրքական պատմագ-
րության մեջ չափազանց շատ հանդիպում ենք Արևմտյան Հայաս-
տանի (Փոքր Ասիայի այս հատվածի) վերաբերյալ տարբեր ուսում-
նասիրությունների: Թուրքերին հատկապես <<հուզում>> է այն հար-
ցը, թե այդ տարածաշրջանում ո՞ր ժողովուրդներն են բնակություն
հաստատել, և ովքե՞ր են համարվում տեղաբնիկներ: Թուրք պատ-
մաբանները փորձում են հասարակությանը ներկայացնել պատ-
մագրության և ընդհանրապես Թուրքիայի պատմության թուրքա-
կան տարբերակը: Նրանք ոչ միայն ժխտում են հայերի գոյությունը
Արևմյան Հայաստանում, այլև փորձում են ամեն կերպ ցույց տալ,
որ այդ տարածաշրջանում ամենահին ժամանակներից ապրել են
թուրքական ցեղեր: Երկրորդ գլխում դիտարկվում է Թուրքական
պատմական ընկերության կողմից Թուրքիայի պատմության ու-
սումնասիրության միտումնավոր քաղաքականությունը:

Թուրքիայի Հանրապետության իշխանությունները, որպես Օս-
մանյան կայսրության իրավաժառանգորդ, զգալով իրենց մեղքը
1915թ.-ից ի վեր իրագործված ցեղասպանության, բռնագաղթերի,
կոտորածների և ոճրագործությունների հարցում, փորձում են
գտնել հնարավոր միջոցներ դրանք մեղմելու համար:

Թուրքական իշխանությունները փորձում են կեղծել նաև տե-
ղահանության հետ կապված իրողությունները ներկայացնելով ու

րոշ արխիվային նյութեր այդ ժամանակաշրջանի Օսմանյան կառա-
վարության պաշտոնական գրագրությունից, սակայն թուրքական
արխիվներում գոյություն ունեն նաև գաղտնի հեռագրեր և հրա-
մաններ, որոնց անդրադարձել է պատմաբան Արամ Անտոնյանը%:

Վերոնշյալ հարցերի առնչությամբ շատ կարևոր աշխատութ-
յուն է ակադեմիկոս Մ.Զուլալյանի Հայոց պատմության խեղաթյու-
րումը արդի թուրք պատմագրության մեջ /հին և միջին դարեր/, և
"Вопросы древней и средневековой истории Армении в освещении
современной турецкой историографии" վերտառությամբ աշխա-
տությունները, ուր մանրամասն ներկայացվում են թուրք պատմա-
բանների և ընդհանրապես թուրքական պատմագրության կողմից
կատարված կեղծարարությունները և անհիմն հրապարակումնե-
րը10:

Թուրքական պատմագիտական ընկերության (թուրքական
պաշտոնական պատմագրության) հրապարակումների ուսումնա-

սիման արդյունքում պարզվում է, որ Հայոց ցեղասպանության
փաստի կեղծարարության համար հիմք են հանդիսանում հետևյալ
ուղղությունները Օսմանյան կայսրության փլուզման և վերացման
վտանգը, հայերի աջակցությունը ռուսական զորքերին, Հայկական
հարցը և բարեփոխումները:

Ուսումնասիրվել են նաև օսմանյան կառավարության կողմից
իրականացված տեղահանության պատճառները, դրա կազմա-
կերպման մեթոդները, Թալեաթ Փաշայի պաշտոնական գրագրութ-

9 Անտոնեան Ա., <<Մեծ Ոճիրը>>, Հայկական վերջին կոտորածները եւ
Թալէադ Փաշա, Պաշտօնական հեռագիրներ, Բնագիրներու
ստորագրութեամբ և Բազմաթիվ Պատկերներով, Տպարան <<Պահակ>>,

Պօսթըն, 1921թ.:
1 Зулалян М.К., "Вопросы древней и средневековой истории Армении в
освещении современной турецкой исторнографии", Издательс
наук ССР, Ереван 1970.

յունը բացահայտ և գաղտնի հեռագրերը: Անդրադարձ է կաարվում
նաև Հայոց ցեղասպանության զոհերի թվաքանակի հարցին: Թուր-
քական պատմագիտական ընկերության հրապարակումներում զո-
հերի թվի վերաբերյալ ներկայացվում են հակասական տեղեկութ-
յուններ, ինչը խոսում է հիմնավոր տեղեկությունների և փաստաթղ-
թերի բացակայության և այդ պատճառով էլ ակնհայտ կեղծարա-
րությունների մասին: Թուրք պատմաբանների զգալի մասը զոհերի
թվի վերաբերյալ առաջ է մղել Աթաթուրքի հայտարարած տվյալը
(մի քանի հարյուր հազար)11. միաժամանակ փորձելով նվազեցնել
Արևմտյան Հայաստանում ապրող հայերի թվաքանակը:

Վերջաբանում ամփոփվում են աշխատանքի հիմնական արդ-
յունքները և արվում են եզրակացություններ Հայոց ցեղասպանութ-
յան փաստի դեմ թուրքական իշխանությունների և թուրք պատմա-
բանների կեղծարարությունների վերաբերյալ:

о Աթաթուրքի նախաձեռնությամբ ստեղծված Թուրքական
պատմագիտական ընկերությունը ստանձնել էր պատ-
մությունն ուսումնասիրելու և այն <<նոր տարբերակով>>
ներկայացնելու պարտականությունը:
Ընկերությունն իր գործունեության հենց առաջին օրե-
րից հայտարարում է Թուրքական պատմական <<նոր հա-
յեցակարգի>> մշակման մասին:

a Ըստ այդ <<նոր հայեցակարգի>> ընկերությունը նպատակ
է հետապնդում հասարակությանը ներկայացնել նոր
տեղեկություններ թուրքերի ծագման վերաբերյալ, անել
հնարավոր ամեն ինչ թուրքերի <<Անատոլիայում տե-
ղաբնիկ լինելու>> հարցը հիմնավորելու համար:
Թուրքական պատմագիտական ընկերությունը թուրքա-
կան իշխանությունների հովանավորությամբ իր ուսում-

11 Այդ մասին տե՛ս Ататюрк к. Избранные речи и выступления., Издательство

"Прогресс",Москва, 1966.

նասիրություններում գիտակցաբար խեղաթյուրել է հա-

յոց պատմությունը, ինչպես նաև Հայոց ցեղասպանութ-
յան փաստի վերաբերյալ որդեգրելով մերժողական քա-
ղաքականություն դիմել է բազմաթիվ կեղծարարութ-
յունների:

согомонян АШОТ СЕРЕЖАЕВИЧ

Отражение Армянского геноцида в официальной турецкой
историографии
(1923-1970rr.)

Ատենախոսության հիմնական դրույթները լուսաբանվել են հե-
ղինակի հետևյալ հրապարակումներում.

1. Թուրքական պատմագիտական ընկերության ստեղծումը և
գործունեությունը (1923 70-ական թթ.), մենագրություն,
Երևան, <<Լուսաբաց>> հրատ., 2005թ. 66 էջ:

2. <<Պաշտոնական պատմագրությունը>> Թուրքիայում ժողովրդա-
հանրա-պետական կուսակցության կառավարման շրջանում.
Թուրքական պատմական ընկերությունը 1930 - 1948 թվա-
կաններին, Թուրքագիտական և օսմանագիտական հետազո-
տություններ, <<Զանգակ-97>> հրատ., Երևան, 2002թ., էջ 56-62:

3. Քեմալիզմի գաղափարախոսությունը և Թուրքական պատմա-
կան ընկերության ստեղծումը, Արևելագիտական ժողովածու,
հատոր V, Իրանագիտական կովկասյան կենտրոնի հրատա-
րակչություն, Երևան, 2004թ., էջ 319-322:

Диссертация на соискание ученой степени кандидата истори-ческих наук по специальности 07.00.01 "История Армении".
Защита диссертации состоится 10 мая 2005r. в 14:00 по адре-су: 375019, Ереван-19, пр. Маршала Баграмяна 24r. на заседании спе-циализированного совета 004 при Институте истории НАН PA.

РЕЗЮМЕ

Тема диссертации выбрана исходя из необходимости
ния, целостной характеристики и анализа особенностей формирова-

изуче-

ния новой официальной исторической концепции Турции. работепредставлены пути и способы разработки новой исторической кон-
цепции, выдвинутой период создания становления Республики Тур-ЦИЯ, с помощью которых власти пытались решить возникшие передгосударством проблемы. работе исследована и проанализированатурецкая официальная историография, в основном публикации ее ос-новного структурного звена-Турецкого историографического общест-ва, с помощю которых общество осуществляло политику распростра-нения новой концепции Турции и за ее пределами. Задачей данногоисследования является вопрос о том, как в официальной турецкой

нию
историографии представляются публикации, относящиеся к расселе-армян в Западной Армении и по всей Малой Азии, к геноциду, к

18 19

© National Library of Armenia



насильственному переселению погромам, a также дается анализ и

критика нашедших в них место фальсификаций,
Работа состоит из введения, двух глав, заключения, библиогра-

фии.
первой главе в свете поставленных задач представлены цели

создания деятельности Турецкого историографического общества

-творящего официальную турецкую историографию. Проводимые
этим обществом турецкие исторические конгрессы разработанная
новая историческая концепция, для представления общественности.

Во второй главе освещаются подвергаются критическому
анализу основные направления фальсификации факта геноцида армян
в публикациях официальной турецкой историографии.

заключении обобщаются основные результаты исследования

и делаются выводы относительно фальсификации турецкими офи-
циальными историками факта геноцида армян и вопросов истории ар-
мянского народа.

